
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৫৭১ !
গৃহে রাখিয়া বহু সমাদর করিলেন এবং কিছুদিন তাহাকে তথায় রাখিলেন । ৫৯-৬০ ৷
এক দিন নাগরাজ কর্তৃক পূজ্যমান লুব্ধক বিদ্যুদামসদৃশ অমোঘনামক পাশ অস্ত্র দেখিয়া বিস্মিত হইল এবং নাগ-কথিত পাশ অস্ত্রের প্রভাবের কথা শুনিয়া লোভবশতঃ সেইটি প্রার্থনা করিল। ৬১-৬২ ।
নাগরাজ সমরক্ষেত্রে অজেয় এবং দেবগণের ও বন্ধনে সমর্থ সেই প্রাণীপেক্ষাও অধিক পাশটি লুব্ধককে প্রীতিসহকারে দান করিলেন ॥৬৩ লুব্ধক পাশটি পাইয়া নাগরাজকে আমন্ত্রণপূর্বক তথা হইতে নিজ স্থানে গেল এবং নাগপ্রভাবে প্রাপ্ত সম্পদ বহুকাল ভোগ করিয়া অবশেষে উৎপলক নামক পুত্রকে পাশটি দিয়া পরলোকগত হইল।৬৪-৬৫
তদীয় পুত্র উৎপলকও পিতার নিয়ম পালন করিত এবং বংশের নিয়ম অনুসারে মুনি বল্কলায়নের পরিচর্য্যা করিত। ৬৬।
তৎপরে একদিন বিশ্রান্ত মুনির সম্মুখস্থ উৎপলক শ্রুতিমুখকর, মধুর, অস্পষ্ট গীতধ্বনি শুনিতে পাইল । ৬৭। - গীতশ্রবণে বনের হরিণগণ নিম্পন্দভাবে চিত্তপুত্তলির ন্যায় বসিয়া রহিয়াছে দেখিয়া উৎপলক বিস্ময় সহ করে মুনিকে জিজ্ঞাসা ابوان اff HT>
কমলবন্ধনে সংরুদ্ধ ভ্ৰমরধ্বনির ন্যায় এবং কোকিলের কুহুরবের ন্যায় এই মধুর গীতধ্বনি কোথা হইতে শুন যাইতেছে ? ৬৯ ৷
ব্যাধপুত্র এই কথা জিজ্ঞাসা করায় মুনি তাহাকে বলিলেন যে, মধুরস্বর কিন্নর-কন্যাগণ গান করিতেছে। ৭• ।
কিন্নররাজ দ্রুমের কন্যা মনোহর পঞ্চশত অন্যান্থা কন্যাগণ সহ মিলিত হইয়া নাগভবনে ক্রীড়া করিতেছে । ৭১ ৷
ব্যাধপুত্র এই কথা শুনিয়া কৌতুকবশতঃ পুনর্বার জিজ্ঞিস করিল যে, মনুষ্যমধ্যে কেহ কি কিন্নর-কন্যা লাভ করিতে পারে না ? ৭২।

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

